
Ба Шурои диссертатсионии 

6Б.КОА-024-И назди Донишгоҳи 

миллии Тоҷикистон (734025, ш. 
Душанбе, хиёбони Рӯдакӣ, 17)

ТАҚРИЗ
ба автореферати диссертатсияи Қамаров Аслиддин Зайнитдинович 

дар мавзуи «Ҳамкориҳои илмй-фарҳангии Ҷумҳурии Тоҷикистон бо 

кишварҳои араб дар даврони истиқлолият (солҳои 1991-2016)», ки ба 

ҳимоя барои дарёфти дараҷаи илмии номзади илмҳои таърих аз рӯи 

ихтисоси 07.00.15 - Таърихи муносибатҳои байналмилалӣ ва сиёсати 

берунй (илмҳои таърих) пешниҳод карда шудааст.

Рисолаи таҳқиқотии мазкур ба яке аз масъалаҳои мубрами таърихи 

муносибатҳои байналмилалӣ бахшида шудааст. Ба туфайли истиқлолияти 

давлатӣ Ҷумҳурии Тоҷикистон тавонист, ки бо кишварҳои дуру наздики 

ҷаҳони муосир ҳамкориҳоро ба роҳ монад. Дар ин радиф омӯзиши раванд ва 

густариши ҳамкориҳои Ҷумҳурии Тоҷикистон бо кишварҳои араб дар соҳаи 

илм ва фарҳанг яке аз масъалаҳои муҳимми илмӣ ба ҳисоб меравад.

Таҳқиқоти диссертатсионии Қамаров Аслиддин Зайнитдинович зери 

унвони «Ҳамкориҳои илмӣ-фарҳангии Ҷумҳурии Тоҷикистон бо кишварҳои 

араб дар даврони истиқлолият (солҳои 1991 -2016)» маҳз ба таҳлили таърихи 

барқароршавии муносибатҳо, ташаккул ва инкишоф, мушкилот ва дурнамои 

рушди ҳамкориҳои илмӣ-фарҳангии Ҷумҳурии Тоҷикистон бо кишварҳои 

араб бахшида шудааст.

Муаллиф аҳамияти кишварҳои арабро дар сиёсати хориҷии Ҷумҳурии 

Тоҷикистон ва зарурати рушди ҳамкориҳоро миёни ҷонибҳо дуруст дарк 

карда, қайд менамояд, ки марҳилаи ташаккули ҳамкориҳои илмӣ-фарҳангӣ 

миёни Ҷумҳурии Тоҷикистон бо кишварҳои араб аз ибтидои истиқлолияти 

давлатй то соли 2006-ро дар бар мегирад. Солҳои 2007-2016 бошад дар 



таърихи ҳамкориҳои илмӣ-фарҳангии Ҷумҳурии Тоҷикистон бо кишварҳои 

араб ҳамчун марҳилаи таҳаввул ва рушди ҳамкориҳои миёни ҷонибҳо 

бараасӣ гардидааст.

Дар автореферати Қамаров А.З. самтҳои афзалиятноки ҳамкориҳои 

илмӣ-фарҳангии Ҷумҳурии Тоҷикистон бо кишварҳои араб мавриди таҳлили 

пурраи илмӣ-назариявӣ қарор дода шудааст. Инчунин, унвонҷӯ дар он 

асосҳои методологию назариявӣ, заминаҳои меъёрӣ, навгониҳои илмӣ, 

нуктаҳои илмии ба ҳимоя пешниҳодшаванда, аҳамияти назариявӣ ва амалии 

рисоларо муайян намудааст.

Ҳамин тариқ муаллиф қайд менамояд, самти кишварҳои мусалмонии 

(кишварҳои араб - Арабистони Саудӣ, Қатар, Қувайт, Баҳрайн, Миср, 

Алҷазоир, Амороти Муттаҳидаи Араб ва ғайра) сиёсати хориҷии 

Тоҷикистонро метавон самти нав номид, зеро робитаҳои нисбатан зич миёни 

ҷонибҳо аз соли 2006 оғоз гардид. Давлатҳои ҷаҳони араб кишварҳое 

мебошанд, ки дар ҳоли рушду тараққӣ қарор дошта, иқтисоди онҳо боло 

меравад, зеро онҳо содиркунандагони асосии нафт дар ҷаҳон мебошанд. 

Иқтидори технологӣ ва имконияти сармоягузорӣ ҷиҳати рушди истеҳсолоти 

саноатӣ ва соҳаи энергетика барои Тоҷикистон муҳим арзёбӣ мегардад. 

Имрӯз ширкатҳои ҳукуматй ва ғайриҳукуматии сармоягузории ин кишварҳо 

дар Тоҷикистон фаъолият менамоянд. Рушди минбаъдаи ҳамкориҳои 

дуҷониба бо кишварҳои араб ҷавобгӯи манфиатҳои миллии Тоҷикистон ба 

шумор меравад. (саҳ. 7).

Дар маҷмуъ, автореферати диссертатсияи Қамаров Аслиддин 

Зайнитдинович мазмунан инъикоскунандаи рисолаи илмии муаллиф буда, 

дар он ҷанбаҳои илмӣ баррасӣ гардидааст, ки сазовори баҳои мусбат 

мебошад.

Дар баробари дастовардҳо дар автореферат камбудиҳои имлоӣ ва 

техникӣ ба назар мерасанд, ки онҳо арзиши илмии автореферати рисоларо

коста намесозанд.



Бо боварӣ метавон гуфт, ки автореферати диссертатсияи Қамаров 

Аслиддин Зайнитдинович натиҷаи кори мустақили эҷодии муҳаққиқ буда, 

дар сатҳи назарраси илмӣ иншо гардидааст ва муаллиф ба унвони номзади 

илмҳои таърих аз рӯйи ихтисоси 07.00.15. - Таърихи муносибатҳои 

байналмилалӣ ва сиёсати берунӣ (илмҳои таърих) сазовор мебошад.

Таҳқиқоти диссертатсионӣ ба ҳамаи талаботҳои Тартиби додани 

дараҷаҳои илмӣ ва унвони илмӣ (дотсент, профессор), ки бо қарори 

Ҳукумати Ҷумҳурии Тоҷикистон аз 30 июни соли 2021, таҳти №267 тасдиқ 

шудааст, ҷавобгӯ мебошад.

Номзади илмҳои таърих,

муовини директор оид ба илм ва таълими

Институти омузиши масъалаҳои давлатҳои

Осиё ва Аврупои АМИТ / Раҳмонзода А.

Имзои А. Раҳмонзодаро тасдиқ мекунам:/ӯ '

Нозири шуъбаи кадрҳо I '|||$уҳуров А.
КАДРҲО

ЗЩ .

Суроға: 734000, Ҷумҳурии Тоҷикистон, ш. Душанбе,

Хиёбони Рӯдакӣ 33, Академияи миллии илмҳои

Тоҷикистон, Институти омузиши масъалаҳои

давлатҳои Осиё ва Аврупо.

Тел. (корӣ.): (992 372) 221-03-28

